
 
PËR PUBLIKIM TË MENJËHERSHËM 

30 Nëntor  2011 

Zyra për shtyp: +389 2 310 2314 

Celulari: +389 (0)70 367 547 

Email: bvelickovska@usaid.gov  

KOMUNIKATË PËR SHTYP 

Projekti i USAID-it për riciklimin e plastikës i shënon të arriturat dhe 
promovon pronësinë lokale 

Duke iu afruar fundit të Projektit të USAID-it për riciklim, USAID dhe partnerët e saj i kanë 
shënuar të arriturat e shumta në industrinë e ricklimit të plastikës në Maqedoni. Që prej 
vitit 2005, Projekti e ka ndihmuar krijimin e industrisë së riciklimit të plastikës dhe e ka 
mbështetur zhvillimin e saj.   

Populli amerikan, përmes USAID-it ka siguruar grante të vogla dhe mbështetje teknike 
për mbledhjen e mbeturinave plastike dhe krijimin e infrastrukturës për ndarjen primare 
të mbeturinave plastike, duke e promovuar partneritetin publik-privat. Projekti e ka 
ndihmuar edhe themelimin e Asociacionit të mbledhësve të plastikës dhe ricikluesve 
(PETRA), njëherazi duke kontribuar në hartimin dhe miratimin e Ligjit për paketim dhe 
paketimin e mbeturinave.  
 
“Sot jemi këtu për t’i shënuar të arriturat e shumta të Projektit të USAID-it për riciklimin e 
plastikës, që do të përfundojë së shpejti. Festimi nuk është vetëm për rezultatet e 
arritura, por edhe për partnerët e përkushtuar lokalë, të cilët kanë vullnet dhe aftësi për 
marrjen e pronësisë mbi këto aktivitete. Ata do të vazhdojnë me punën e përbashkët 
drejt sukseseve më të mëdha – kjo është rruga e qëndrueshmërisë të cilën e shohim sot” 
ka cekur Joseph Lessard, Drejtor i Zyrës së USAID-it për zhvillim ekonomik.  
 
Përfshirja e mbledhësve joformalë të mbeturinave në sistemin zyrtar të menaxhimit të 
mbeturinave është rezultat tejet i dukshëm. 38 prej tyre tashmë kanë kontrata me 
ndërmarrjet publike komunale, duke shënuar rritje mesatare të të ardhurave mbi 20% 
gjatë pesë muajve të parë. Njohja zyrtare i ka eliminuar incidentet me policinë dhe e ka 
rritur pranueshmërinë e mbledhësve tek popullata lokale. Përveç kësaj, Ndërmarrja 
publike komunale “Higjiena komunale” mbledh 2.5 herë më tepër mbeturina të 
paketuara, krahasuar me sasinë e mbledhur më parë. Projekti ka partneritet me NPK-në 
dhe Ministrinë e punës dhe politikës sociale, Qytetin e Shkupit dhe Pakomak-un. 
Partneriteti i këtillë do të vazhdojë me përqëndrim në zgjidhjen e çështjeve sociale, 
shëndetësore, ato të punësimit dhe çështjeve të menaxhimit të mbeturinave.   
 

 
SHËNIM PËR REDAKTORËT: 
Prej vitit 2005, Projekti i USAID-it për reciklimin e plastikës ka investuar rreth $1.3 milionë për 
zhvillimin e industrisë së reciklimit në Maqedoni. Në fazën e tretë, Projekti ka në shënjestër 500 
mbledhës joformalë në pesë komuna, duke u fokusuar në rritjen e njohurisë së tyre dhe aftësive 



 
 

 
 

themelore të biznesit, negociatat me kompanitë-blerëse, masat shëndetësore dhe të sigurisë 
gjatë menaxhimit me mbeturinat, procedurat e regjistrimit dhe legjislacionin. Partnerët e projektit 
e përfshijnë edhe Ministrinë e punës dhe politikës sociale, Qytetin e Shkupit, NPK Higjiena 
Komunale, PAKOMAK-un (kompania e parë e autorizuar për menaxhimin e mbeturinave), 
Qytetin e Shkupit, Tetovën, Kumanovën, Strumicën dhe Manastirin, si dhe OJQ-të rome nga 
komunat e cekura.  
 
Që nga viti 1993, populli amerikan ka investuar rreth $500 milionë në Maqedoni përmes USAID-it. 
USAID është duke implementuar projekte me të cilat krijohen vende të punës, zvogëlohet 
korrupsioni dhe përgatiten studentët e Maqedonisë për forcën e punës. Nismat si këtilla e 
përmirësojnë cilësinë e arsimit dhe e përkrahin tranzicionin e Maqedonisë drejt demokracisë 
stabile dhe prosperuese. USAID siguron ndihmë ekonomike dhe humanitare për më tepër se 100 
shtete. Për më tepër informata, ju lutemi vizitoni: http://macedonia.usaid.gov/  
 
 


